
至宜乘雪速進遂抵迤都隔一磧虜不知也乃先遣指揮

觀童徑詣虜營觀童與乃兒不花有舊至卽相抱持而泣

倉卒之頃我師已壓虜營虜衆大驚乃兒不花等欲上馬

走觀童諭以燕王至毋恐乃兒不花素聞燕王威德遂不

去觀童引之來見燕王降辭色以待之卽賜之酒食令醉

飽慰諭遣還營虜甚喜過望遂無遁意將至營又復召來

如是者三於是悉收其部落及馬駝牛羊而還遣人報捷

京師詔乃兒不花等將校三百餘人入朝獻其銀印金銕

牌倂所受元宣命以乃兒不花爲留守中衛指揮使阿魯

帖木兒爲燕山中護衛指揮咬住爲副都御史忽哥赤爲

工部侍郎賜紗帽金帶襲衣鈔錠有差

　〈我　聖祖于北虜未嘗須臾忘情云自克元都平關隴後命大將軍徐達副將軍李文忠分道東西並出者二〉

　〈又專命徐達總兵北征者一而偏師勷擊不與焉當時民厭兵革亦甚苦其勞費故解縉等屢以爲言然不知〉

　〈我　聖祖每一命將出師拳拳以不殺爲戒以不得已爲言豈樂勤兵于遠者哉其神謀遠畧盖知國家之後〉

　〈患在此虜耳觀其載之　祖訓有曰東南諸夷限隔山海後世勿得輕伐惟北虜我之世仇不可不嚴爲備禦〉

　〈則我　聖祖屢征沙漠之心豈得已哉及　成祖繼之亦嘗三　犂虜庭盖其心卽　聖祖之心其所以伸威〉

　〈于萬里之外者將以重休于萬世之久也卒之二百年閒四夷雖有侵陵未爲大患而已已之變也先敢于犯〉

　〈順致問有不共戴天之仇則　聖祖之深喜而過詁答至是爲大險矣其與漢高安劉之說又將遠遏之之爲〉

　〈文墨之臣所能窺測哉嗚呼當時東據遼東西抵甘肅而大寧興和開平東勝乂相聯終其閒所以南離甚窗〉

　〈而備禦此虜者爲甚嚴也其後大寧移而前迨之道迂興和開平没而京師之屛薄東勝受降失而河套之患〉

--

　〈殷又哈密不復吐魯番日肆憑陵而匈奴之右臂不可斷至于今日則薊州之防甚危而宣大之徼大潰又岌〉

　〈岌乎剝膚之災矣氈裘猖獗日異月殊雖盜賊窮發于中土倭夷跳梁于海濱而國家所當加意者則莫先于〉

　〈是哉〉

四月置龍里衛指揮使司○築京城外垣

閏四月置五軍斷事司曰稽仁稽義稽禮稽智稽信○除

百官朞年奔喪之制

　〈舊以遇祖父母伯叔兄弟喪俱得奔訃至是吏部言祖父母伯叔兄弟皆是朞年服若俱令奔喪守制或一人〉

　〈連遭五六期喪或道路數千里則居官日少更易數繁曠官廢事今後除父母承重者丁憂外其餘期年服制〉

　〈不許奔喪但遣人致祭從之〉

施南忠建二宣撫司蠻叛凉國公玉討定之○置平壩衛

指揮使司

五月詔在京官三年皆遷調○賜韓國公李善長死先是

善長坐他累削祿一千四百石旣又以有胡惟庸黨類爲

言者　上亦未之究也是春榜列功臣猶前善長會有星

變其占爲大臣災　上疑之時大殺京民之怨逆者善長

請免其黨數人　上大怒遂賜善長死

　〈按韓國之獄當時羣臣皆不敢捄惟解縉虞部郎中王國用論奏善長𡨚狀辭極剴切事竟不行王書曰竊見〉

　〈太師善長與　陛下同一心出萬死以得天下爲勳臣第一生封公死封王男尙公主親戚皆被寵榮人臣之〉

　〈分極矣志願足矣天下之富貴無以復加矣若謂其自圖不軌尙未可知而今謂其欲佐胡惟庸者揆之事理〉

　〈大謬不然人情之愛其子必甚于愛其兄弟之子安享萬全之富貴哉豈肯僥倖萬一之富貴哉雖至病狂亦〉

